
JT/JPP

Viðv. tveimum FM sendarar, ið FT hevur liggjandi á goymslu.

17.november 2005 var Fjarskiftiseftirlitið (FSE)  á fundi við Løgtingsins Vinnunevnd. Á fundinum kom framm, at Føroya Tele (FT) hevði søkt um at seta tveir sendarar, sum FT hevði á goymslu upp í Sundalagnum. Umboðini frá FSE kendu ikki til ítøkuligu umbønina, men greiddu alment frá, hvørjir viðurskifti og trupuleikar kunnu verða at taka støðu til, í samband við útlutan av frekvensum. Eftirfylgjandi hevur FSE kannað málið, sum so er lýst fyljandi til kunnleika fyri Vinnunevndina.

Jóan Petur Petersen (JPP) hevur spurt Don Petersen (DP), fyrrverðandi starvsfólk á Fjarskiftiseftirlitinum (FSE) við frekvensútlutan sum málsøki, um Føroya Tele (FT) (vegnað ÚF) hevur søkt um at fáa loyvi at seta tveir FM sendarar upp afturat. DP segði at har var eingin umsókn komin, men ein munnligur fyrispurningur, har spurt var um útgerðin var loyvd í Føroyum. FT fekk at vita, at útgerðin ikki er loyvd í Føroyum, vísandi til løgtingslóg um fjarskifti (FSL) §§ 15C og 13 stk.4, men at møguleiki er fyri at geva undantak eftir umsókn. FSE dugir ikki at síggja nakra umsókn frá FT. Um so varð, at málið varð lagt fyri FSE til avgerðar, og avgerðin ikki var nøktandi fyri FT, so kundi avgerðin hjá FSE verið kærd til kærunevndina í Fjarskiftismálum smb. FSL § 17. 

Tá ið FSE tillutar frekvensir á FM økinum, so má atlit takast til, at frekvens tilfeingið er avmarkað, og at hetta verður brúkt á mest skilagóðan hátt. Tí er tað eisini neyðugt, at veitarar seta seg í samband við FSE áðrenn útgerð verður keypt inn, so at vissa kann fáast fyri, at útgerðin passar inn í frekvensætlanina fyri Føroyar. Eisini, sum í hesum førinum, at útgerðin er góðkend, t.v.s. líkur tær teknisku treytirnar settar verða til radioútgerð.

Tá ið sendinetið hjá ÚF var sett upp av fyrstuni tíð, varð ikki tikið atlit til at fleiri veitarar kundu koma á FM-bandið. Frekvensirnir, ið Rás 2 og Lindin hava fingið, eru tillutaðir soleiðis, at órógvið verður so lítið sum gjørligt. Tó hava Rás 2 og Lindin ikki fingið loyvi, at senda við somu styrki sum ÚF, soleiðis, at verðandi FM-net ikki verður órógvað ov nógv.

Fyri, at lýsa støðuna viðvíkjandi frekvenstillutan í FM-bandinum og hvørji atlit og  trupuleikar, sum hetta inniber, er viðheft ætlan fyri at betra um hoyrilíkindini í Sundalagnum, og   frágreiðingin “Skipan av útvarpsfrekvensum á FM-bandinum”, frá 2002 við smávegis dagføringum.

